
ᐅᒥᖕᒪᑦ (Ovibos moschatus) ᖃᓄᖅ ᐅᓄᖅᑎᒋᓂᖏᓐᓂᒃ ᓇᓚᐅᑦᑖᕐᓂᖅ ᐃᖃᓗᒃᑐᕐᒥᑦ, MX-07<3 

2023 – 2024 
 
 
 

ᐃᖃᓗᒃᑐᖅ (ᑲᓇᑕ) ᐊᒥᓱᒻᒪᕆᖕᓂᒃ ᐅᒥᖕᒪᖃᖃᑦᑕᓚᐅᖅᐳᖅ (Ovibos moschatus). 
ᐱᐅᔪᓐᓃᖅᐸᓪᓕᐊᓂᖏᑦ ᐅᒥᖕᒪᐃᑦ ᖃᓄᐃᙱᑦᑎᐊᕐᓂᖏᑦ, ᐅᓄᖅᓯᕙᓪᓕᐊᓂᖏᑦ ᐊᒃᖤᐃᑦ ᐊᒪᖅᑯᓪᓗ 
ᑕᑯᔭᐅᕙᒃᑐᑦ, ᓅᑉᐸᒃᑐᑦ ᐅᒥᖕᒪᐃᑦ ᕿᑭᖅᑕᒥᑦ ᓄᓇᐃᓐᓇᕐᒧᑦ ᐃᑲᔪᕐᓂᖃᑐᐃᓐᓇᕆᐊᖃᖅᐳᑦ ᖃᐅᔨᔭᐅᔪᓄᑦ 
ᐅᓄᕈᓐᓃᖅᐸᓪᓕᐊᓂᖏᓐᓄᑦ ᐅᒥᖕᒪᐃᑦ MX-07−ᒥ. 
 
ᑖᓐᓇ ᓄᓇᑐᔪᖅ, MX-07, ᖃᐅᔨᓴᖅᑕᐅᓚᐅᖅᑐᖅ ᐅᑭᐅᑦ ᒪᕐᕉᖕᓄᑦ, 2013 ᐊᒻᒪᓗ 2014. ᑐᑭᒧᑦ 
ᐃᖏᕐᕋᓪᓗᑎᒃ, 1,296 ᐅᒥᖕᒪᖕᓂᑦ ᓈᓴᐃᓚᐅᖅᑐᑦ, ᓇᓚᐅᑦᑖᖅᖢᑎᒃ 10,026 ± 597 (SE) (CV = 6%) 
ᐅᒥᖕᒪᖃᕐᓂᖓᓂᑦ. ᑕᐃᒪᖓᓂᑦ ᖃᐅᔨᓴᓚᐅᕐᒪᑕ 2013-2014−ᒥᑦ, ᐅᒥᖕᒪᑦ 
ᐅᓄᕈᓐᓃᖅᐸᓪᓕᐊᖏᓐᓇᖅᑰᔨᕗᑦ. 
 
ᖃᐅᔨᓴᕐᓂᐅᔪᒥᑦ ᑐᕌᒐᕆᔭᐅᓪᓗᐊᑕᖅᑐᖅ ᓄᑖᒥᒃ 2023-2024 ᖃᓄᖅ ᐅᓄᖅᑎᒋᓂᖏᓐᓂᒃ 
ᓇᓚᐅᑦᑖᕈᒪᓪᓗᑎᒃ ᐅᒥᖕᒪᖕᓂᒃ ᐃᖃᓗᒃᑐᕐᒥᑦ, MX-07. ᑕᐃᒪᐃᒻᒪᑦ, ᒪᑯᓂᖓ ᑐᕌᒐᖃᓪᓗᐊᑕᓚᐅᖅᑐᑦ: 1) 
ᓄᑖᒥᒃ 2023-2024 ᖃᓄᖅ ᐅᓄᖅᑎᒋᓂᖏᓐᓂᒃ ᓇᓚᐅᑦᑖᕈᒪᓪᓗᑎᒃ MX-07-ᒥᑦ ᓇᐅᑦᑎᖅᓱᕐᓗᒍᓗ 
ᖃᓄᐃᑉᐸᓪᓕᐊᓂᖏᑦ ᐊᒻᒪᓗ 2) ᕿᒥᕐᕈᓗᒋᑦ ᒫᓐᓇ ᐊᐅᓚᑦᑎᔾᔪᓯᐅᔪᑦ ᓄᑖᕐᓂᒡᓗ ᐊᑐᓕᖁᔨᓗᒍᑦ 
ᐱᔭᕆᐊᖃᕈᓂᑦ.  
 
ᖃᐅᔨᓴᓚᐅᖅᑐᑦ ᒪᕐᕈᐃᓕᖅᑲᖓᔪᒃᑯᑦ, ᓂᒋᐊᓂᑦ ᐅᑐᐱᕆ 23 ᐊᒻᒪᓗ ᓄᕕᐱᕆ 1 ᐊᑯᓐᓂᖓᓂᑦ, 2023 ᐊᒻᒪᓗ 
ᐅᐊᖕᓇᖓᓂᑦ ᐋᒡᒌᓯ 2 ᐊᒻᒪᓗ ᓯᑎᐱᕆ 1 ᐊᑯᓐᓂᖓᓂᑦ, 2024.  
 
ᐋᖅᑭᒃᓱᖅᑕᐅᓯᒪᔪᒃᑯᑦ ᓯᓚᑖᒍᓪᓗ, 48−ᓂᒃ ᑲᑎᙵᐅᖅᑐᓂᒃ ᑕᑯᓚᐅᖅᑐᑦ 17−ᖑᓪᓗᑎᒃ ᐸᖕᓃᑦ 
ᐅᒥᖕᒪᑐᐊᖑᓪᓗᑎᒃ. ᐅᓄᖅᑎᒋᕙᒃᖢᑎᒃ 6.13 (sd = 4.11) ᐃᓚᐅᑎᓐᓇᒋᑦ ᐸᖕᓃᑦ. ᐊᒥᓲᓂᖅᓴᑦ ᐅᒥᖕᒪᑦ 
ᑕᑯᔭᐅᓚᐅᖅᐳᑦ ᐃᖏᕐᕋᕝᕕᐅᔪᖅ 13−ᑯᑦ 11 ᑲᑎᙵᐅᖅᖢᑎᒃ ᐅᓄᙱᓛᖃᖅᖢᑎᒡᓗ 47 ᐅᒥᖕᒪᖕᓂᒃ.  
 
2023-2024 ᖃᐅᔨᓴᕐᓂᕐᒥᑦ, ᑲᑎᙵᐅᖅᑐᑦ ᐅᒥᖕᒪᑦ ᖃᔅᓯᐅᓂᖏᑦ ᐅᓄᙱᓗᐊᓚᐅᖅᐳᑦ ᖃᓄᖅ 
ᐅᓄᖅᑎᒋᓂᖏᓐᓂᒃ ᓇᓚᐅᑦᑖᑦᑎᐊᕈᒪᓪᓗᑎᒃ (n = 43). ᑕᐃᒪᐃᒻᒪᑦ, ᑲᑎᑕᐃᓐᓇᕆᓪᓗᒋᑦ ᐊᐅᓚᑦᑎᔨᑦ 
ᓈᓴᖅᑕᖏᑦ, ᐅᓄᙱᓛᓂᒃ ᓈᓴᐃᓚᐅᖅᐳᑦ 180 ᐅᒥᖕᒪᖕᓂᒃ. 
 
ᑖᓐᓇ ᖃᔅᓰᓐᓇᐅᓂᖏᑦ ᐅᒥᖕᒪᑦ MX-07−ᒥᑦ ᐃᓱᒫᓗᓇᖅᐳᖅ. ᐅᒥᖕᒪᑦ ᐊᓐᓇᐅᒪᖁᓪᓗᒋᑦ, ᐱᒻᒪᕆᐅᕗᖅ 
ᐊᐅᓚᑦᑎᓂᕐᒧᑦ ᖃᓄᖅᑑᕈᑎᓕᐅᕐᓂᖅ ᐊᑯᓂᐅᔪᖅ ᐅᒥᖕᒪᖃᖁᓪᓗᒍᑦ ᓄᓇᖓ ᒥᒃᖠᒋᐊᕐᓗᒍᓗ 

ᓄᖑᑐᐃᓐᓇᕆᐊᖃᕐᓂᖏᑦ ᐅᑎᖅᑎᓐᓇᓱᐊᖅᑎᓪᓗᒋᑦ. ᖃᐅᔨᓴᕐᕕᐅᔪᑦ ᐊᑯᓐᓂᖏᓐᓂᑦ, ᑐᓴᐅᒪᔾᔪᑎᓂᒃ 
ᓄᐊᑦᑏᓐᓇᕆᐊᖃᕐᓂᐊᖅᐳᒍᑦ ᐅᓄᖅᑎᒋᓂᖏᑦᑕ ᖃᓄᐃᑉᐸᓪᓕᐊᓂᖓᓄᑦ, ᕿᒥᕐᕈᓗᒋᓪᓗ ᑐᑭᓯᐅᒪᓂᕗᑦ 
ᐊᑐᕈᓯᑦᑎᓐᓂᒃ ᐊᐅᓚᑦᑎᑦᑎᐊᖅᐹᓪᓕᕈᒪᓪᓗᑕ ᓯᕗᓂᒃᓴᑦᑎᓐᓂ.  
 
 
 


